1. 江  南    漢 . 樂府
江南可採蓮，
蓮葉何田田，
魚戲蓮葉間。
魚戲蓮葉東，
魚戲蓮葉西，
魚戲蓮葉南，
魚戲蓮葉北。

2. 永  鵝    唐.駱賓王
鵝，鵝，鵝，

曲項向天歌。
白毛浮綠水，
紅掌撥清波。

3. 靜夜思（五言絕句） 唐.李白
床前明月光，
疑是地上霜，
舉頭望明月，
低頭思故鄉。

4. 遊子吟（樂府）   唐.孟郊
慈母手中線，
遊子身上衣，
臨行密密縫，
意恐遲遲歸。

誰言寸草心，
報得三春暉

5. 春  曉（五言絕句）     唐.孟郊
春眠不覺曉，
處處聞啼鳥。
夜來風雨聲，
花落知多少？

6. 憫  農（五言絕句）   唐.李紳
鋤禾日當午，

汗滴禾下土。
誰知盤中飧，

粒粒皆辛苦。

7. 登鸛雀樓五言絕句  唐.王之渙
白日依山盡，
黃河入海流。
欲窮千里目，
更上一層樓。

8. 相 思五言絕句       唐.王維
紅豆生南國，
春來發幾枝？
願君多採擷，
此物最相思。

9. 雜 詩 五言絕句 唐.王維
君自故鄉來，

應知故鄉事，
來日綺窗前，

寒梅著花未？
10. 池上五言絕句          唐.白居易
小娃撐小艇，
偷採白蓮回
不解藏蹤跡，
浮萍一道開。

11. 回 鄉 偶 書 七言絕句 唐.賀知章
少小離家老大回，
鄉音無改鬢毛衰。
兒童相見不相識，
笑問客從何處來？

12. 夜宿山寺 五言絕句     唐.李白
危樓高百尺，
手可摘星辰。
不敢高聲語，
恐驚天上人。

13. 憶江南  詞      唐.白居易
江南好，
風景舊曾諳：

日出江花紅勝火，

春來江水綠如藍，

能不憶江南？

14. 敕勒歌         北朝民歌
敕勒川，陰山下。
天似穹廬，
籠蓋四野。
天蒼蒼，野茫茫。
風吹草低見牛羊。
15. 七步詩         三國.曹植
煮豆燃豆萁，
豆在釜中泣。
本是同根生，
相煎何太急。
16. 陶者    北宋.梅堯臣
陶盡門前土，
屋上無片瓦。

寸指不沾泥，
鱗鱗居大廈。

17. 所見        清.袁枚
牧童騎黃牛，
歌聲鎮林樾。

意欲捕蟬鳴，
忽然閉口立。

18. 寒 夜（七言絕句）  唐.杜耒
寒夜客來茶當酒，
竹爐湯沸火初紅；
尋常一樣窗前月，
才有梅花便不同。
19. 贈汪倫（七言絕句） 唐.李白
李白乘舟將欲行，
忽聞江上踏歌聲；
桃花潭水深千尺，
不及汪倫送我情。
20. 江上漁者 （五言絕句）   宋.范仲淹
江上往來人，
但愛鱸魚美。
君看一葉舟，
出沒風波裡。

21. 舟夜書所見           清.查慎行
月黑見漁燈，
孤光一點螢。
微微風簇浪，
散看滿河星。
22. 蜂           唐.羅隱
不論平地與山尖，
無限風光盡被占。

採得百花成蜜後，
為誰辛苦為誰甜？
23. 烏衣巷（七言絕句）     唐.劉禹錫
朱雀橋邊野草花，
烏衣巷口夕陽斜。舊時王謝堂前燕，
飛入尋常百姓家。
24. 官倉鼠     唐.曹鄴
官倉老鼠大如牛，
見人開倉亦不走。

健兒無糧百姓飢，
誰遣朝朝入君口。

25. 蠶婦        宋.張俞
昨夜入城市，
歸來淚滿襟。

遍身羅綺者，
不是養蠶人。

資料摘自：賴慶雄著，用新觀念讀古詩，螢火蟲出版。

